POPPEKAS KAPPERJOLLE: Prys Hom

BEDRYF EEN

Benodig:

Poppe -  
Noag (met bandena)



Donkie



Voël



Skapie

Blou lap vir see

Drie Papier vensters

CD - Voeltjie geluide

Lessie: Noag se rede vir lofprysing

                      (Voëlgeluide)

Noag:
(Kom in en kyk na die hemel) Dankie Here vir die pragtige more en mooi voëlgesang.  Ek prys U as my Skepper! (Loop na regs oor agterste vlak van kas)
Voël:
Tjirp- Tjirp (Kom in onderste vlak en kyk na Noag en dan na die hemel)
Noag:
Ek dank U Here dat U my, my familie en al die diere se lewe gespaar het. U is ons Redder! (Loop na links oor die agterste vlak van kas)
Skapie:
Mê - mê (Kom in onderste vlak. Kyk na Noag en dan na Voël. Kyk na die hemel)

Noag:
Ek loof u as my Beskermer. U het ons veilig bewaar tydens die vloed. U het voorsien in hout vir die bou van die ark en kos vir die hele tyd dat ons op die ark moet bly! U is my kosbare Vriend .U goedertierenheid is beter as die lewe; My lippe moet U prys (Ps 63:4) (Kyk na al die diere en beweeg af)

Voël:
(Kyk na die hemel en dan na Skapie) Japie, Ek dink Noag is ve-ee-els te lank op die boot!

Skapie:
Ja Pollie, hoe verstaan jy dit?! Ek dink hy sien al dinge en praat met ‘n kamma- kamma vriend.

Voël:
Ja, hy bly met die lig praat.

Skapie:
Yep, ek dink ook hy was is te lank op die water!

(Almal lag)

Donkie:
(Kom op onderste vlak) Hie-Ho. Hi julle. Waaroor lag julle?

Voël:
Hello Donkie, Noag het hier buite op en af geloop en met die lig gepraat. (Tjirp-tjirp)

Donkie:
Japie, Wat het hy vir die lig gesê?

Skapie:
Hy het het gesê dit was ‘n skepper…uh..redder,…uh  beskermer

Voël:
Hy het die lig ook sy vriend genoem 

Donkie:
Ag nee man julle, Hy het nie met die lig gepraat nie. Hy het God geloof en prys.

Voël:
Donkie, weet jy dalk hoekom hy dit doen?

Donkie:
Hy loof God vir wie Hy is, en wat Hy vir ons doen. God is die Een wat ons almal gemaak het. Hy het die HELE wêreld en alles daarop gemaak. Hy het ook ons lewens gespaar deur ons op die ark te sit.

Skapie:
WOW! Is Hy regtig die Een wat ons gered het?!

Donkie:
Ja, Hy is sowaar!

Voël:
Joe, ek is nou opgewonde! Ek wil ook God loof en prys God om vir Hom dankie te sê vir wie Hy is  en vir wat Hy vir ons gedoen het.

Skapie:
Hoe kon ons vir God prys?

Donkie:
Ons kan God prys op baie maniere. Ons kan Hom beter leer ken deur die bybel te lees. Ons kan met Hom praat deur te bid en vir Hom hardop te sê hoeveel ons Hom bewonder, om vir ander mense help en vir Hom lof liedere te sing.

Voël:
Dankie Donkie dat jy ons reg gehelp het.

Skapie:
Ja nou kan ons saam met Noag God prys as ons Onvergelykbare God

(Beweeg af)

SANG: “Onvergelykbare God”

BEDRYF TWEE

CD – Hier kom die Bokke

Springbok vlae/ hoede

Poppe:

 
Lola

Sannie

Frikkie 

Lessie: 
Manier hoe ek Jesus kan prys: Hande oplig 

(CD – Hier kom die bokke)

Frikkie:
(Kom op onderste vlak) (Sing saam) (Musiek fade) MY BLOED IS GROEN! 
O hello julle ekskuus julle ek sien julle nie eers raak nie. My naam is Frikkie. Ek hou BAIE van rugby. Ek is so opgewonde as oor die Rugby wêreld beker gesels.  


Het julle ook van die Bokke se wedstryde gesien? (Respons van kinders)


Wie dink julle is die beste speller? (Respons)
Sannie:
(Kom op onderste vlak) Hello Frikkie, maar julle lyk vrolik en opgewonde.

Frikkie:
Ja, ek en die maats praat rugby. Ons bloed is GROEN!

Lolla:
(Kom op onderste vlak) Hello almal.

Sannie:
Hello Lolla. Jy is mos ook ‘n rugby “fan”?

Lolla:
O, ja. Ek dink Morne Stein is ‘n COOL speler. Ons hele huis sit vasgespyker voor die TV met hierdie Rugby wêreldbeker. Wanneer ons spelers ‘n drie druk of die bal deur die pale skop dan spring almal op en skree hard: “Yes, boys!” Dis groot pret!

Sannie: 
Julle twee hou regtig van rugby.

Frikkie:
Ja, ek speel ook rugby vir die skool se eerste span. Ek was eers ‘n reserwe bal oppomper, toe sandman en nou speel ek heel agter…Heel agter. My pa is ook mal oor rugby en is by amper al my wedstryde.

Lolla:
Ja, ek het hom al by wedstryde gesien. Hy is altyd bly wanneer jy ‘n drie druk. Hy spring op en gooi sy hande in die lig en skree vir die ref en wys sy vinger as hy dink hy was “unfair”.

Sannie:
Ek wonder wat die maatjies en hul pappa’s en mamma’s doen wanneer hulle ‘n speler ‘n drie sien druk. Maatjies kan julle vir ons sê? (Kan ook vra om bewegings te wys)

Frikkie:
Ayoba! Uitsa. Go Bokke! 

Sannie:  
Weet julle, ek is ook opgewonde!  Vandat ek my hart vir Jesus gegee het, kan ek nie ophou om vir Hom te sê hoe lief ek Hom het nie.  Het jy geweet om Jesus te prys beteken om vir Hom te sê hoeveel Hy vir jou beteken.

Lolla:   
(nadenkend)  Ek het nog nooit regtig so daaraan gedink nie – dit is seker maar so.

(Frikkie kyk na Lolla en Sannie)

Sannie:  
(opgewonde) Ek kan nie ophou om daaraan te dink nie.  Ek kan nie ophou om Jesus te vertel wat Hy vir my beteken nie.  Ek kan nie ophou om Hom te prys nie.  Ek meen, Hy het al my aaklige sonde vergewe, vergewe sê ek jou!  Ek’s gered! Ek gaan eendag Hemel toe om saam met Jesus te wees! Hoe kwaai is dit!

Lolla:             (ongeintereseerd)  Jaaa, dis lekker.

Sannie:  
Is julle nie net mal daaroor om Hom te prys nie?

Lolla en Frikkie:  
Uh-huh

Sannie:  
Ek is sooo bly dat ek Jesus kan prys saam met al die Jesus maatjies. Ek geniet dit om Jesus te prys deur vir Hom te sing. Weet julle dat wanneer ons liedere vir Jesus sing kan ons ook ons hande in die lug gooi om Hom te wys dat ons opgewonde is oor Hom is, net soos wanneer ons opgewonde is oor die rugby.

Lolla:
Hi Sannie, ek voel skaam om my hande op te lig in die kerk. 

Frikkie:
Ja, ek wil nie hê my maats moet van my grind nie. Hulle verbeel hulle, hulle is Cool en bly is yskaste.  

Sannie:
Om jou hande op te lig vir Jesus, wys jy ook vir Hom dat jy vir Hom lief is en dat jy op Hom vertrou.  Die bybel sê ook vir ons dat ons dit moet doen in Ps 134. Julle weet dis die Ps na 133 en voor 135. Daar is ‘n liedjie geskryf oor die Ps. Sal julle dit saam met jy sing? 

Lolla en Frikkie:
Ja

Sannie:
Maatjies julle ook? …. Goed hier gaan ons… Wag Tannie Monica wil jy vir ons die tamboeryn speel wannneer ons sing, want dit is nog ‘n manier waarop ons Jesus kan loof deur ‘n musiek instrument te speel? …. Nou is ons reg… 1,2,3

(Sing: Kom loof die Heer)

Lolla:
Dit was lekk-kker! Wag julle ek ken maatjies wat net is opgewonde is om Jesus te prys en hulle wil dit vir ons wys deur ‘n koordans.

ITEM: “Koordans – Vuur binne my”

BEDRYF DRIE

Benodig:

Poppe:

Frikkie

Neelsie

Lessie:
Manier hoe ek Jesus kan prys: Koordans
Neelsie: 
(Beswaard) Hey ou Frikkie, het jy gesien hoe dans daai kinders?

Frikkie:  
(Kom met dans bewegings in) Ja Neelsie, dit was great!

Neelsie:  
Wat bedoel jy?  Mens kan mos nie in die Kerk dans nie!  Dis dis, uh disre, um dis disrespekvol!

Frikkie:  
Uh, nee dude.  Dis Bybels.  Het jy nog nooit van Dawid gehoor nie?

Neelsie:  
Duh, Koning van Israel.

Frikkie:  
Ja.  ‘n Man van vele talente. Hy was ‘n skaap wagter, het gedigte geskryf, was ‘n musikant en ‘n danser.

Neelsie:
Wow! Net so talentvol soos daai stoeier ‘actor’ - “The Rock”. Hy’s my favourite.  Dawid het seker net so baie ”gepay”.

Frikkie:
Nee, Dawid het al sy talente gebruik om vir die Here te wys dat hy hom liefhet. Dis wat die kinders ook kom doen het.

Neelsie:
Ek sou dit ook gedoen het, maar ek het lelike krom tone en my ma sê altyd ek het twee linker voete. 

Frikkie:
Ag man Neelsie, jy is gelukkig want ek het net een.  Maar jy het jy nog nie die hele storie van Dawid gehoor nie? Op ‘n keer was hy so opgewonde dat hy met hart en siel voor die Here gedans het, en dit voor die volk.  En dit was baie, baie, baie mense. 
Neelsie:
(geskok) Ek kan nie eens alleen voor myself in die spieël dans nie.

Frikkie:
Dawid het nie  omgegee hoeveel mense vir hom kyk nie, want hy het geweet God kyk na sy hart. 

Neelsie:
Dis COOL! Miskien moet ek bietjie aan my danspassies werk!

Frikkie:
Dis ‘n plan! (Albei lag en beweeg af)

Neelsie: 
Sal jy my ‘n paar passies wys sodat ek ook vir Jesus kan dans.

Frikkie:
Seker, Ek dink ons moet vir Lolla en Sannie ook vra om saam met ons te dans

Bedryf Vier

Benodigde:

Naaldwerk

Gewigte

Poppe:


Lolla


Sannie


Frikkie

Lessie: Geestelike oefening

(Op boonste vlak)

Sannie:
(Sing terwyl naaldwerk doen) “Dit borrel in my want ek is so bly Jesus het my lief…”

Lolla:
Sannie wat hoor ek? Dis wasdag Woensdag sing jy nou nog? Jy is mos nie meer by die kerk nie.

Sannie:
Ja Lolla, ek sing altyd, enige tyd! 

Lolla:

Enige tyd?

Sannie:
Ja. Ek sing wanneer ek bly is en wanneer ek hartseer is?

Lolla:

Wanneer ek hartseer is wil ek net huil.

Sannie:
Het jy geweet -om te sing help vir kopsere.

Lolla:

Né

Sannie:
Ja dit help die bloed om na jou kop te beweeg. Dit help ook jou spysvertering en dat jy nie maagsere kry nie.

Lolla:
Joe, dit help jou hele lyf?

Sannie:
U- hum, maar die belangrikste is dat dit my geestelike oefening is.

Lolla:
Geestelike oefeninge?

Sannie:
Dit help my om my gedagtes by Jesus te hou en op Hom te vertrou.

Lolla: 
Sannie, ek wil ook geestelike oegeninge doen vir Jesus.

Sannie:
Nou kom sing saam met my

(albei sing “Dit borrel in my ….” Terwyl afbeweeg)


(Onderste vlak)

Frikkie:
(sukkel om gewigte op te lig)  Neentien, …Twintig, …Twee-en twintig….

Lolla: 
(sing) “Dit borrel in my..”. Joe Frikkie, maar jy is sterk.

Frikkie:
(uitasem)Vyf- en twintig…Ja, oefening help my lyf se spiere -- om sterker te word (uitasem) sodat ek langer, verder en vinniger kan hardloop.(uitasem) Ek wil ook so kragtig wees soos ou Bees _____ in die skrum om my span te help om die bal te kry.

Lolla:
Hoeveel keer per week moet jy oefen om sooo sterk te word.

Frikkie: 
Omtrent elke dag. Ek moet hard oefen as ek eendag in Springbok speler wil word.

Lolla:
Jy laat my nou dink aan Sannie en haar geestelike oefeninge. Sy sing heeldag. Dit help haar om haar gedagtes op Jesus te hou. Dit maak haar sterk speler vir Jesus.

Frikkie:
Ja , dis waar.

Lolla:
Doen jy ook geestlike oefeninge?

Frikkie:
Ja, dis die belangrikste oefeninge. Ek lees bybel elke dag om Jesus te leer ken sodat ek ander maats aan Hom kan voorstel wat Hom nie ken nie. En ek bid vir hulle as hulle siek, moeg of hartseer is, sodat hulle weer sterk kan voel. 

Lolla:
So help jy maatjies sterk maak vir Jesus se span.

Frikkie:
Hi ja, jy’s reg

Lolla en Frikkie:
Jesus is die wenspan!

Sannie en Neelsie: 
(Kom op met Jesus vlag) 

(Almal sing: Dit Borrel in my)

(Beweeg af)

Proses Vrae: 

Hoe het Noag die Here geprys? 

· Hy het hardop vir die Here dankie gesê vir Wie Hy is  en  wat Hy vir Hom doen 

Wie is die Here vir Noag?

· Skepper, Redder, Beskermer, Vriend

Wat het die Here vir hom gedoen?

· Voorsien hout, kos, Beskerm en red hom van die vloed.
Wie kan sê wat die Here Jesus al vir jou gedoen het? 

· Kinders antwoord

Hoe kon ons Jesus vandag loof en prys? 

· Mond – Sê wat Hy vir jou beteken;  Hande op te lig – Ons is opgewonde oor Wie Jesus is en on swys dat ons Hom liefhet en vertrou – Liggaam – koordanse

Wanneer moet ons Jesus prys?

· Elke dag wanneer ons bly of hartseer is want dit maak ons sterk sodat ons en ons maatjies kan help om die Jesus span kan haal

Sang Groepie: Loof Hom met die tromme

